
Hati-hati tangani isu Rohingya

ALOR SETAR - Semua agensi keselamatan akan
memantau laluan kemasukan di kawasan perairan dan
daratan bagi mengekang kemasukan etnik Rohingya.

Ketua Polis Kedah, Datuk Zainudin Yaacob berka-
ta, Langkawi menjadi salah satu destinasi mereka yang
cuba masuk ke Malaysia dan bermula daripada tang-
kapan pada awal April lalu, anggota keselamatan ter-
utama Tentera Laut Diraja Malaysia (TLDM) dan
Agensi Penguatkuasaan Maritim Malaysia (APMM)
telah meningkatkan kawalan di sempadan.

Menurutnya, walaupun penguatkuasaan undang-
undang diambil tetapi agensi penguatkuasaan masih
membantu etnik berkenaan dalam konteks makanan
dan keperluan yang wajar.

“Mereka ialah pelarian dan datang kerana dizalimi,
jadi pendekatan yang digunakan berbeza dengan pen-
datang asing tanpa izin (PATI).

“Jika berjaya mendarat, kita anggap mereka seba-
gai PATI. Kalau boleh kita sekat kapal daripada me-
masuki negara secara haram,” katanya pada sidang
akhbar di Ibu Pejabat Kontinjen Kedah di sini semalam.

Terdahulu, beliau menyampaikan sumbangan ke-
perluan makanan kepada semua ketua polis daerah
untuk diagihkan kepada seramai 415 keluarga yang
terjejas dalam tempoh Perintah Kawalan Pergerakan
(PKP).

Zainuddin (kiri) melihat sumbangan yang diagihkan kepada 415
keluarga yang terjejas susulan PKP di seluruh negeri Kedah.

